
  ФИЗИКА ПӘНІНДЕ СЫНЫПТАН ТЫС ЖҰМЫСТАРДЫҢ АЛАТЫН ОРНЫ  
    
"Білім туралы" Занда білім беру жүйесінің басты міндеті "Ұлттық және жалпы адамзаттық құндылықтар, ғылым мен тәжірибе жетістіктері негізінде жеке адамды қалыптастыруға, дамытуға және кәсіби шыңдауға бағытталған білім алу үшін жағдайлар жасау" делінген [1].
Жалпы орта білім беретін мектептерде физика пәні, бойынша сынып-тан тыс жұмыстың алатын орны ерекше.  Сыныпта ғана атқарылатын физика пәнінің жұмысы оқушылардың жан-жақты  білімін толықтыра алмайды.  Сондықтан оқушылармен сыныптан тыс жұмысты жүргізуді  талап етеді.  Сабақты көп босататын және оқу қаблеті төмен  оқушылар үшін мұғалімнің басшылығымен сыныптан тыс жұмыстың  орны үлкен. Қазіргі заманауи талабына байланысты, кейбір оқушылардың талабы, ынтасы, білімі оқу бағдарламасынан жоғары болуы мүмкін. Бұл жағдайда  педагогикалық әсерді  кеңейтуді  және олардың физикамен, оған байланысты техника тарауларынан алатын білімдерін кеңейтуді, талаптарды арттыруды және жаңа тәсілдерді  қолдануды қажет етеді. Оқушыларды қызықтыратын, ой-өрісін кеңейтетін  сыныптан тыс жұмыстың  бірі -  физикалық кеш. 
     Физикалық кештерді оқушылардың жас ерекшеліктеріне  және мектеп бағдарламасына сәйкес  әрбір сынып арасында немесе 7 – 9 сыныптар  арасында,  ал 10 – 11 сынып арасында жеке – жеке өткізуге де болады. 
Физика  пәні бойынша апталық кеш өткізу оқушылардың физика
пәніне қызығуышылығын арттырады, оқушыларды ғылыми және техникалық ой - өрісін кеңейтеді, сонымен қатар жаңа техника мен жаңашылдыққа  бейімдейді. Қазіргі кезеңдегі оқушылары ешқандай жаңалықтармен таң қалдыра алмайсыз, техника дамыған компьютер кең  түрде, барлық салада қолданылады. Сондықтан физикалық кештер арқылы теориядан алған білімдерін бекітуге болады.  Әрбір  физикалық  кештерді өткізу мақсаты оқушылардың неге қабілетті екенін, білімінің қаншалықты жоғары  ма,  әлде төмен бе осындай жақтарын ашу. Сонымен қатар физика кешінің  тақырыбын анықтай білу және қызықты аталуының маңызы ерекше.  Кештердің  негізгі мазмұнын ашатын, қызықтыратын -  ғылым мен техника.
    Физика пәнінен кеш өткізу барысында кеш жоспары, жас ерекшеліктері,
әр топ арасында сайыс, сұрақ-жауап, сұрақтар шама келгенше өте қызықты қойылуы қажет.  Сыныптар арасында топ ұйымдастырып, ол топтарға қызықты болу үшін   «Ақын жанды болмаған адам, физик те бола алмайды»,  «Он рет естігеннен бір рет көрген арттық» т.с.с  ат қойуға болады. Сонда атына сай сұрақтар мен жауаптар қарастырылады: 
«Ақын жанды болмаған адам, физик те бола алмайды»
    «Әзім  әңгімесі» Абай
   1.   Мыс бақырды сындырды талқан қылып,
         Көмірге салды мысты, дүкен құрып.
         Мыс  былқылдап еріген  кезде шал,
         Шөпшіктеп ұсақ қара салды  қырып.
         Алды да ол дәрісін мысқа  салды.
         Былқылдаған бұрқылдап  мыс  шайқалды,
         Бір  нәрсемен  азырақ бұлғалықтап,
         Алтын  деп  суынған  соң қолына  алды.  (балқу, қатаю, диффузия)
    2.  «Жел» М.Жумабаев.
          Жел-тым тентек бір  бала,
          Жан сүйгені сары дала,
          Дамыл  алмай жүгірер
          Ерні  өтірік  қыбырлап
          Сыр айтқан соң сыбырлап,
          Кейде өгіз боп өкірер.
          Мазасы жоқ жел ерке
          Оянып ап тым ерте.
          Жорғалай  басып  кетеді
          Тыныш  жатқан түс көріп,
           Көлдің  бетін кестелеп,
           Оны  әуре  етеді. (Конвекция, қозғалыс, дыбыс, толқын)
    3.   «Табиғатпен жаным бірге» С. Мауленов  
            Жаз  шыға сол су сарқылып
            Қалады кеуіп, тартылып
            Мақтайды  оны  шуылдап,
            Орнына шөппен тал  тұрып.
            Тасқын шайса, күнге қызып
            Тау боп биік көк тіредім
            Жоқ ұштығы жол  шегімнің
            Аспан мен жер – жол серігім.
            Мен- дүние өлшемімін
  Мен-табиғат бөлшегімін. (Кебу, булану, конденсация) т.с.с.
       «Он рет естігеннен бір рет көрген арттық» деп аталады. Бұл турда әрбір сынып  оқушылары берілген тапсырма бойынша тәжірибе жасайды.
1.  Металдан жасалған шарды калориметрге қалай кіргізуге болады?
2.  Қолыңды суға тигізбей тиынды қалай алуға болады?
	Физикалық кештер   пән апталығын өткеннен  кейін өткізілсе, онда викторина сұрақтарын және сөз жұмбақ  ұйымдастыруға болады. Мысал ретінде мынандай физикалық сұрақтарды қарастыруға болады:
          1. Адам мойнына қандай «кулонды» ілуге болмайды?
             Жауабы: (Электр зарядының өлшем бірлігі - Кулон)
         2. Саусаққа қандай сақинаны киуге болмайды?
             Жауабы: (Ньютон сақинасын)
          3. Қандай торға кіруге болмайды?
              Жауабы: (дифракция  торына)
          4. Қандай «Моль» киімді жемейді?
              Жауабы: (Зат мөлшерінің өлшем бірлігі - Моль)
          5.  Қандай  «өріске»  егін егуге болмайды?
              Жауабы: (электр және магнит өрісі)
          6.  «Проводниктердің»  қайсысы поезда шәй тасымайды?
               Жауабы: (электр өткізгіш)
          7. Қандай түтікпен темекі тартуға болмайды?
                Жауабы: (электрондық – сәуле түтігінде) т.с.с
Күнделікті физика сабағындағы сұрақтарға қарағанда, викторина
сұрақтарын өмірде кездесетін физикалық құбылыстарға байланысты құрастырған  қызықты болуы мүмкін. Сонымен қатар физика есептерін де беруге болады.
Кеш  қорытындысын әділ қазылар алқасының есептеуімен жүлделі орындар сыныптарға немесе жеке оқушыларға беріледі. Әділ қазылар алқасының мүшесі ретінде тек қана мұғалімдер емес 10 сынып, 11 сынып оқушыларының арасынана  жақса оқитын балаларды таңдап алуға болады.

